Аса Мейірімді, ерекше Рахымды Аллаһтың атымен

ӘҺЛЮ-С-СУННА УӘЛ-ЖӘМА’А ҚҰРАН НҰСҚАЙТЫН АЛЛАҺТЫҢ БОЛМЫСТАҒЫ ЕРЕЖЕСІНЕ СЕНЕДІ
(Бұл ережеде) Аллаһ Тағаланың келесі сөздері туралы айтылуда:
﴿ إِن يَمْسَسْكُمْ قَرْحٌ فَقَدْ مَسَّ الْقَوْمَ قَرْحٌ مِّثْلُهُ وَتِلْكَ الأَيَّامُ نُدَاوِلُهَا بَيْنَ النَّاسِ وَلِيَعْلَمَ اللَّهُ الَّذِينَ آمَنُواْ وَيَتَّخِذَ مِنكُمْ شُهَدَاء وَاللَّهُ لاَ يُحِبُّ الظَّالِمِينَ ﴾
«Сендер (Ухудта) жараланған болсаңдар, ол адамдарға да (Бәдрде) осыған ұқсас жарақат жасалды ғой. Аллаһ иман келтіргендерді анықтау үшін және сендердің араларыңнан шәһид болып қаза тапқандарды таңдап алу үшін, Біз күндерді  (сәттілік пен сәтсіздіктерді) адамдар үшін кезектестіріп  айналдырамыз» («Әли Имран» сүресі, 140-аят).
Мүминдердің оларды дұшпаны жеңуімен сыналуында ұлы даналық қамтылған әрі оны (бұл даналықты) барлық егжей-тегжейімен тек Аллаһ Тағала ғана біледі.
Аллаһ Тағала (осы арқылы) адамдарға олардың Аллаһқа деген мұқтаждықтарын көрсетеді, оларды бойсұнушылыққа әкеледі. Олар Аллаһ Тағаладан дұшпандарына қарсы көмектесуін сұрай бастайды. Егер де мүминдер әрқашан жеңіске жетіп отырғандарында, бұл олардың бойында тәкаппарлық пен менмендіктің пайда болуына әкелетін еді. Ал егер мұсылмандар әрқашан жеңіліп отырғандарында, дін сақталмас еді, ал ақиқат үстемдік құрмас еді. Ең Дана Үкім Иесінің Даналығы Ол жеңістер мен жеңілістерді алмастырып отыратынын меңзейді. Егер мұсылмандар жеңіліске ұшыраса, олар өздерінің Раббысының алдында бойсұнушылық танытып, Оған ықыласты тәуебелерімен жалбарынады. Егер де олар жеңіп жатса, онда Оның дінін және (сол діннің) рәсімдерін орнатады, жақсылықты бұйырып, жамандықтан тосады, Аллаһтың дұшпанымен соғысады, әрі Оның жақын құлдарына көмектеседі.
Егер мүминдер әрқашан жеңіске жетіп отыратын болғанда, онда олардың қатарларына мақсаттарына бұл дін де, Пайғамбардың (оған Аллаһтың игілігі мен сәлемі болсын) ізінен ілесу де кірмейтін адамдар еніп кетер еді. Адамдар мүминдерге олардың қатарларында әрқашан жеңіс пен ұлылық болғандығы себепті ғана қосылар еді. Ал егер мүминдер әрқашан жеңіліп отыратын болғанда, онда оларға ешкім қосылмас еді. Сондықтан Иләһи даналық кей кездері мүминдер дұшпандарынан үстем болатынын, ал кейде жеңіліс тауып отыратынын меңзейді. Сонысымен Аллаһ пен Оның Елшісін (оған Аллаһтың игілігі мен сәлемі болсын) қалайтын адамдар мен дүниелік мүдделердің соңын қуушылардың ара жігі бөлінеді. 
Аллаһ Тағала Өзінің құлдарына бірде игілік, бірде бақытсыздық жібере отырып, оларды Өзіне кемел құлшылық етулеріне дейін жеткізуді қалайды. Адам қандай жағдайда да Аллаһ Тағаланың мойынсұнушы құлы болуы керек.
Аллаһ Тағала кәпірлерге жеңіс бере отырып, мүминдерді тазартады. Ол былай деді: 
﴿ وَلاَ تَهِنُوا وَلاَ تَحْزَنُوا وَأَنتُمُ الأَعْلَوْنَ إِن كُنتُم مُّؤْمِنِينَ (139) إِن يَمْسَسْكُمْ قَرْحٌ فَقَدْ مَسَّ الْقَوْمَ قَرْحٌ مِّثْلُهُ وَتِلْكَ الأَيَّامُ نُدَاوِلُهَا بَيْنَ النَّاسِ وَلِيَعْلَمَ اللَّهُ الَّذِينَ آمَنُواْ وَيَتَّخِذَ مِنكُمْ شُهَدَاء وَاللَّهُ لاَ يُحِبُّ الظَّالِمِينَ (140) وَلِيُمَحِّصَ اللَّهُ الَّذِينَ آمَنُواْ وَيَمْحَقَ الْكَافِرِينَ (141) أَمْ حَسِبْتُمْ أَن تَدْخُلُواْ الْجَنَّةَ وَلَمَّا يَعْلَمِ اللَّهُ الَّذِينَ جَاهَدُواْ مِنكُمْ وَيَعْلَمَ الصَّابِرِينَ (142) وَلَقَدْ كُنتُمْ تَمَنَّوْنَ الْمَوْتَ مِن قَبْلِ أَن تَلْقَوْهُ فَقَدْ رَأَيْتُمُوهُ وَأَنتُمْ تَنظُرُونَ (143) وَمَا مُحَمَّدٌ إِلاَّ رَسُولٌ قَدْ خَلَتْ مِن قَبْلِهِ الرُّسُلُ أَفَإِن مَّاتَ أَوْ قُتِلَ انقَلَبْتُمْ عَلَى أَعْقَابِكُمْ وَمَن يَنقَلِبْ عَلَىَ عَقِبَيْهِ فَلَن يَضُرَّ اللَّهَ شَيْئًا وَسَيَجْزِي اللَّهُ الشَّاكِرِينَ ﴾
«(Мұсылмандар!) Босамаңдар да, қайғырмаңдар. Егер мүмин болсаңдар, әлбетте, үстем боласыңдар. Сендер (Ухудта) жараланған болсаңдар, ол адамдарға да (Бәдрде) осыған ұқсас жарақат жасалды ғой. Аллаһ иман келтіргендерді анықтау үшін және сендердің араларыңнан шәһид болып қаза тапқандарды таңдап алу үшін, Біз күндерді  (сәттілік пен сәтсіздіктерді) адамдар үшін кезектестіріп  айналдырамыз. Аллаһ залымдарды сүймейді. Әрі бұл мүминдерді тазарту және кәпірлерді жою үшін де. Әлде Аллаһ сендердің араларыңнан соғысқандарыңды және сабырлы болғандарыңды танымастан, Жәннатқа кіріп кетеміз деп ойлайсыңдар ма? Расында, сендер өлімге кездесуден бұрын, оны тілеуші едіңдер. Ал енді оны өз көздеріңмен көріп тұрсындар. Мухаммад - елші ғана, одан бұрын да елшілер өткен. Ал сонда ол өлсе, не өлтірілсе, сендер кері қашасыңдар ма (қайта кәпір боласыңдар ма)? Кім кері қашса, Аллаһқа ешбір зиян келтірмейді. Ал Аллаһ шүкір етушілерді (сый-сауаппен) марапаттайды» («Әли-Имран» сүресі, 139-144 аяттар).
Аллаһ Тағала бұл аятта кәпірлерге жеңіс берілуінің себебі болып табылатын бірнеше даналықты айтып өтеді. Әуелі Ол мүминдерді оларға иман берілгендіктен үстем (жоғары) болуымен қуантып, жігерлендіріп отыр. Егер мүминдер жараланған болса, бұл жарақат Аллаһ пен Оның Елшісіне (оған Аллаһтың игілігі мен сәлемі болсын) мойынсұну жолында (болды), дәл осындай жарақат кәпірлерге де тиген, бірақ (оларға жарақат) Аллаһ пен Оның Елшісіне (оған Аллаһтың игілігі мен сәлемі болсын) дұшпандық жасау жолында (тиді). Аллаһ Тағала бұл күндерді адамдар арасында кезектестіріп алмастырып отыратынын хабарлады, және әркімге өзінің тағдырына жазылғаны тиесілі болады. Одан кейін Ол бұны олардың арасында мүминдерді тануы үшін істеді, десе де Ол әрбір зат жайлы онсыз да біледі! Аллаһ Тағала мүминдер арасынан шәһидтерді таңдау үшін бұл күндерді кезектестіріп алмастырады, себебі шәһидтік – адамның Аллаһтың жолында қаза табуы арқылы ғана жететін Оның алдындағы жоғары дәреже. Егер де кәпірлер жеңбейтін болғанда, мүминдердің арасында шәһидтер болмас еді. Содан соң Аллаһ Тағала осы арқылы мүминдерді күнәларынан тазартатынын  хабарлады. Олар тәубе ете бастайды, Оған қайтып, күнәлары үшін кешірім сұрай бастайды.

